
ONOR. IMHALLEF
GIANNINO CARUANA DEMAJO

ONOR. IMHALLEF
JOSEPH R. MICALLEF

ONOR. IMHALLEF
NOEL CUSCHIERI

Seduta ta' I-14 ta' Mejju, 2007

Appell Civili Numru. 170/1995/2

Jude Thaddeus sive Teddy RAPA bhala direttur u ghan-
nom u in rapprezentanza tas-socjeta’ Rapa Showrooms
Company Limited

VS

Francesco sive Frank RAPA ghan-nom u in
rapprezentanza ta’ Rapa Brothers Co. Ltd.

[I-Qorti:

Rat ir-Rikors imressaq fil-25 ta’ Lulju, 2006, li bih il-
kumpannija mharrka appellata (aktar ’il quddiem imsejha
‘r-rikorrenti”) ippremettiet illi:

“Permezz ta’ Citazzjoni prezentata fl-4 ta’ Ottubru, 1995, I-
attur Teddy Rapa nomine (u mhux Frank Rapa kif indikat
erronjament fis-sentenza) qed jaghmel talba biex
jizgombra lis-socjeta’ konvenuta ‘| barra mill-art imsejha
“Tal-Ghongq” sive “Tan-Nuffara” sive “Ta’ Ciangar”, limiti ta’
Victoria, Ghawdex, stante li din kienet geghda tiggestixxi
negozju u tuza dan il-fond kontra r-rieda tal-attur nomine u
minghajr ebda titolu validu fil-ligi u dana wara li gie
premess li I-art u l-ambjenti ta’ fugha kienu gew akkwistati
mill-istess socjeta’ attrici in forza ta’ kuntratt pubbliku datat
3 ta’ Awissu, 1994;

“Illi s-socjeta’ konvenuta kienet ikkontestat tali talbiet tal-
attur nomine permezz ta’ Nota tal-E¢¢ezzjonijiet prezentati
fl-14 ta’ Novembru, 1995, in forza ta’ liema ntqal:- (a) In-
nullita’ tac-citazzjoni peress li jidher mill-atti li ¢-Citazzjoni
u d-dikjarazzjoni gew prezentati f'dati differenti; (b) Li I-
attur nomine ma hux il-legittimu kontradittur peress illi r-
rapprezentanza guridika tas-socjeta’ ma hiex vestita biss
fuq ismu wahdu; (¢) Li s-soc¢jeta’ konvenuta kienet geghda
tiddetjeni I-art in kwestjoni b’titolu validu fil-ligi; (d) Li s-
socjeta’ konvenuta ghandha tgawdi mill-ius retentionis fuq
l-istess art sakemm din tigi kumpensata tal-ispejjez u
benefikati minnha esekwiti fuq I-istess raba’;

“Illi permezz ta’ sentenza moghtija fit-8 ta’ Frar, 2005, mill-
Qorti tal-Magistrati (Ghawdex) Superjuri (Gurisdizzjoni
Generali) filwaqt li ¢ahdet |-e¢cezzjonijiet preliminari tas-
soc¢jeta’ konvenuta, laqghet |-ec¢ezzjoni taghha fil-mertu u
iddikjarat li s-soc¢jeta’ konvenuta tgawdi minn titolu validu
ta’ kommodat ghal uzu determinat li kien ghadu fis-sehh
fuq l-art in kwestjoni u konsegwentement ghalhekk ¢ahdet
it-talba tas-socjeta’ attrici ghallordni ta’ zgumbrament;

“Illi s-socjeta’ attrici kienet appellat mill-precitata sentenza
tal-Ewwel Qorti u dana a bazi u in sostanza ta’ zewg

aggravji, u c¢joe’ li: (a) I-Ewwel Qorti ma ghamlitx
apprezzament legali tajjeb tal-kuncett ta’ I-kommodat; u
(b) is-soc¢jeta’ konvenuta naqgset mill-obbligu taghha i
tipprova li l-art de quo kienet inghatatilha ghal xi skop
partikolari u b’hekk kellu jigi prezunt li I-art kienet ged tigi
okkupata b’titolu prekarju u b’mera tolleranza;

“Illi fir-risposta ghal dan l-appell, is-so¢jeta’ konvenuta
irriteniet li s-sentenza ta’ |-Ewwel Qorti kienet gusta u
timmerita li tigi konfermata oltre li gie rilevat li I-Qorti tal-
Appell hija Qorti li ghandha funzjoni ta’ semplici revizjoni u
cjoe’ tivverifika jekk I-Ewwel Qorti setghetx tasal
ragonevolment ghal tali konkluzjoni taghha fuq il-provi
migjuba o meno u mhux li taghmel apprezzament mill-
gdid tal-fatti u provi prodotti; gie notat ukoll Ii jirrikorru
I-elementi kollha rikjesti mil-ligi ghall-istitut tal-kommodat
favur is-socjeta’ konvenuta;

‘i permezz ta’ sentenza datata 26 ta’ Mejju, 2006,
moghtija mill-Qorti tal-Appell, din tal-ahhar fl-ewwel lok
cahdet l-aggravju sollevat mis-socjeta’ attrici tant i
iddikjarat li “ghal dak li jirrigwarda punti ta’ dritt, il-Qorti tal-
Prim’lstanza esponiet korrettement il-principji bazilari
konc¢ernanti I-kommodat u ghalhekk din il-lanjanza ta’ |-
appellant nomine taht dana I-aspett hija bla bazi”;

“li fl-istess sentenza, pero’, u fit-tieni lok, il-Qorti tal-
Appell irrilevat li ma gewx prodotti provi bizzejjed biex jigi
stabilit it-titolu tal-kommodat favur is-socjeta’ konvenuta,
kwindi hassret is-sentenza appellata, laqghet it-talba
attri¢i kif dedotta u ordnat I-izgumbrament tas-socjeta’
konvenuta minn fuq l-art in kwestjoni (fi) zmien xahrejn
mid-data ta’ dik is-sentenza, bl-ispejjez taz-zewq istanzi
kontra |-istess konvenut nomine;

“Ili s-soc¢jeta’ appellata hasset ruhha aggravata mill-
precitata sentenza tal-Qorti tal-Appell u tikkontendi i
jezistu ragunijiet validi fil-ligi a tenur tal-artikolu 811 tal-
Kap 12 tal-Ligijiet ta’ Malta biex titlob li dan il-kaz jerga’ jigi
ritrattat, kif fil-fatt ged jaghmel bl-odjern rikors;

“L-artikolu 811(1e) Kap 16 (recte: 12) tal-Ligijiet ta’ Malta
jistipula li kontendent huwa intitolat li jitlob ghal
ritrattazzjoni fejn is-sentenza tkun msusa (sic) fuq
applikazzjoni hazina tal-ligi (ghalkemm mhux fis-sens ta’
interpretazzjoni hazina tal-ligi);

“L-istess artikolu tal-ligi pero’, f'sub-artikolu numru (19)
jghid li jezisti dritt ta’ ritrattazzjoni anke f'dawk il-kazijiet
fejn is-sentenza tkun inghatat fug materja oltre ossija in
eccess ghal dak mitlub jew ahjar li seta’ jintalab;

‘i fil-kaz in ezami, s-socjeta’ konvenuta appellata
tikkontendi li hemm lok ghal ritrattazzjoni fuq dawn iz-
zewg binarji in vista tal-fatt li I-Qorti tal-Appell zbaljat
legalment meta ghaddiet biex taghmel apprezzament mill-
gdid tal-fatti u provi prodotti u dana meta fl-istess nifs |-
istess Qorti tal-Appell esprimiet ruhha fis-sens li ma tistax
taghmel u ma kinitx sejra taghmel tali valutazzjoni;

“Fil-fatt, il-Qorti tal-Appell tibda I-konsiderazzjonijiet
taghha billi tghid li dwar it-tieni lanjanza tal-appellant, cjoe’
li ma kienx hemm provi bizzejjed biex jigi stabilit il-
konvenzjoni ossija I-ftehim dwar in-natura tal-pussess da
parti tas-socjeta’ konvenuta appellata, “bhala regola ma
tiddisturbax I-apprezzament u I-evalwazzjoni tal-
Prim’Awla, li tkun qieghdha fl-ahjar qaghda li tisma’,
tikkontrolla u tevalwa I-istess provi u x-xhieda
prodotti u msmugha quddiemha, sakemm l-appellant
(ghax fuqu tinkombi I-prova) ma jissodisfahiex illi
hemm ragdunijiet validi bizzejjed biex jitfghu dubju
ragonevoli fuq ilgustizzja talapprezzament tal-provi li
ghamlet I-Ewwel Qorti u li konsegwentement jekk ma
tintervjenix biex tvarja I-konkluzjonijiet minnha
raggunti tkun ser tigi kommessa ingustizzja
manifesta”;

“Illi ghalkemm il-Qorti tal-Appell esprimiet ruhha b’dan il-
mod, li wara kollox hija I-pozizzjoni legali gusta li kull
Tribunal tal-Appell ghandu jiehu, hija xorta wahda issoktat
billi taghmel valutazzjoni u apprezzament mill-gdid tal-
provi prodotti nonostante li ma kienx hemm I|-elementi
indikati mnnha stess biex jiggustifikawha biex fil-fatt

taghmel tali ezami; infatti, I-Qorti tal-Appell ma indikatx u
ma ikkunsidratx is-segwenti fatturi biex b’xi mod
tiggustifika I-agir taghha:-

(@) Xkienu r-ragunijiet validi li gab l-appellant biex jitfa’
dubbju ragonevoli fuq il-gustizzja tal-apprezzament tal-
provi li ghamlet I-ewwel Qorti;

(b) Xkienet I-industizzja manifesta li kienet ser tigi
kommessa li kieku I-konkluzjonijiet tal-Ewwel Qorti ma
jigux varjati;

(¢) Fil-fatt, il-Qorti tal-Appell ma ssemmi xejn dwar il-fatturi
fejn dehrilha Ii |-Ewwel Qorti ma setghetx tasal
ragjonevolment ghal tali konkluzjoni fuq il-provi prodotti
guddiemha;

“llli ghalhekk, il-Qorti tal-Appell flagir u kunsiderazzjonijiet
taghha mhux talli applikat il-ligi hazina meta evalwat il-
provi mill-gdid fid-dawl tal-istitut tal-kommodat, izda
sahansitra adixxiet 'l hinn mill-poteri taghha skond il-prassi
stabiliti. 1lli b’tali agir taghha, |-Qorti tal-Appell fkull kaz
ser tispi¢¢a jkollha funzjoni bhal dik tal-ewwel Qorti bid-
differenza li t-tellief, fdan il-kaz is-soc¢jeta’ konvenuta
appellata, sejra tigi pregudikata stante li mhux ser ikollha
l-opportunita’ ta’ appell kuntrarjament ghat-tellief tal-ewwel
istanza;

“Illi mill-assjem tal-provi ghandu jirrizulta bl-aktar mod car,
ampju u manifest illi s-socjeta’ konvenuta appellata fil-fatt
kienet gieghda fil-pussess tal-art de quo taht titolu validu
fil-ligi ¢joe’ dak tal-kommodat;

‘i s-socjeta’ attrici appellanti, min-naha [-ohra,
tikkontendi Ii I|-pussess tal-art da parti tas-socjeta’
konvenuta kien wiehed minghajr ebda titolu. Ghandu
jinghad, apparti |-kunsiderazzjoni tal-kommodat, (li) anke
titolu ta’ natura prekarja huwa fil-fatt forma ta’ titolu u
kwindi ma jaqax taht il-kappa pretiza mill-attur nomine ta’
“pla titolu”;

“llli meta s-socjeta’ appellata bdiet tahdem u topera n-
negozju taghha minn fuq l-art de quo, hija ma gabditx u
minn jeddha ikkapparrat |-art, izda dahlet hemm bil-
kunsens u allura ftehim/konvenzjoni tas-sid ossija ta’
wiehed mis-sidien ta’ dak iz-zmien, ¢joe’ I-istess Teddy
Rapa,

“llli huwa sinjifikativ sew il-fatt li Teddy Rapa kien u ghadu
azzjonista u Direttur tas-soc¢jeta’ konvenuta appellata
meta ippermetta, anzi introduca, lis-so¢jeta’ konvenuta fuq
l-art de quo. Fl-istess hin, hu ferm sinifikanti u
rilevantissimu |-fatt li I-istess Teddy Rapa kien u ghadu
direttur u azzjonista tas-socjeta’ attrici sid I-art, kemm issa
u kif ukoll fiz-zmien meta l-art kienet giet mghoddija
fisikament fil-pussess tas-socjeta’ konvenuta ghal skopijiet
ta’ negozju taghha. Kif jista’ jkun li jinghad li ma kien
jezisti l-ebda ftehim ta’ kommodat bejn is-socjetajiet
kontendenti f'din il-kawza meta s-socju principali u direttur
taz-zewg socjetajiet kien u ghadu vestit fl-istess persuna
fisika;

“Ili jinghad inoltre li meta ghadda I|-pussess tal-art lis-
soc¢jeta’ konvenuta anke s-sidien |-ohra kienu jafu b’dan it-
trasferiment u I-iskop tieghu. Difatti, kif ben osservat il-
Qorti tal-Appell, wiehed mix-xhieda oggettivi fdan il-
process jghid li “meta biegh I-art I-ahwa Rapa kienu shab

. li Frank Rapa kien involut fiha u kien diga’ jahdem I-
art ... ma jafx kienx haddiem jew shab”;

“Gie provat ukoll bl-aktar mod oggettiv u manifest li I-
licenza relattiva tan-negozju operat u gestit mis-socjeta’
konvenuta appellata fuq l|-art de quo fil-fatt kienet u
ghadha tghajjat lill-istess socjeta’ konvenuta — liema fattur
huwa sinifikanti ferm meta tqis li Teddy Rapa kien u
ghadu socju u direttur taz-zewq socjetajiet kontendenti — u
liema fattur ma jistax ikollu hlief tifsira wahda u cjoe’ li
Teddy Rapa ta’ Rapa Showrooms ghadda I-pussess tal-
art de quo lil Teddy Rapa ta’ Rapa Brothers biex din tal-
ahhar tiggestixxi n-negozju taghha minn fuq l-istess u
tibga’ topera hemmhekk ghal tali skop sakemm tibga’
ghaddejja ftali negozju — dan huwa t-titolu ta’ kommodat
par excellance meta oggett jigi mghoddi lilek ghal skop

partikolari liema oggett ghandu jibga’ fil-pussess tieghek
diment li jibqa’ fl-ezistenza l-iskop li ghalih ikun inghatalek;

“Gie provat ukoll blaktar mod oggettiv, inkluz tramite x-
xhieda tal-istess attur nomine Teddy Rapa li |-benefikati
konnessi man-negozju gestit mis-socjeta’ konvenuta fuq I-
art de quo difatti kienu gew kostruwiti mill-istess socjeta’
konvenuta appellata. Difatti dan jinsab rifless fl-istess
decide tas-sentenza fejn il-Qorti tal-Appell iddikjarat
impregudikat id-dritt ta’ azzjoni favur is-soc¢jeta’ konvenuta
biex tigi rimborsata fil-benefikati li esegwiet mal-milja taz-
zmien fuq l-art de quo;

“Illi ghalhekk, in vista tal-premess, ghandu jirrizulta i I-
Qorti tal-Appell apparti I-fatt li ma kinitx gustifikata li terga’
tirrivaluta mill-gdid il-provi prodotti u dana skond il-
parametri indikati u espressi minnha stess, hija kienet u
ghadha ghal kollox zbaljata u skorretta legalment meta
ikkonkludiet bil-frasi li “ma jidhirx li hemm provi
bizzejjed biex din il-Qorti tikkonkludi li kien hemm
tabilhaqq ftehim ta’ kommodat bejn il-partijiet” (liema
frazi giet anke sahansitra sottolinejata mill-Qorti tal-

Appell);

“Il-Qorti  tal-Appell tissokta tizbalja fl-argumentazzjoni
taghha meta tghid i I-fatt |i s-socjeta’ konvenuta kienet
ged tiggestixxi u topera n-negozju taghha fuq l-art de quo
bil-konoxxenza u kunsens tal-proprjetarji ta’ dak iz-zmien
ma jfissirx necessarjament li |-art kienet giet mislufa lilhom
ghal dan l-iskop — mela wiehed jistagsi — Ghal liema
skop inghatat din I-art lis-soc¢jeta’ konvenuta appellata
jekk mhux biex topera n-negozju taghha minn go fiha
? — Oltre dan, il-Qorti ma kellhiex taghti importanza ghall-
fatt li min kien ged jaghti (is-sid) u min kien qged jircievi (il-
pussessur) kienet vestita fl-istess persuna fizika — meta
wiehed ikun ged jaghti prattikament lilu nnifsu m’huwiex
wara kollox l-agwa sinjal u prova ta’ ftehim u ta’
konvenzjoni bejn parti u ohra — xi trid tipprova aktar minn
daqgshekk ?;

“‘Ghaldagstant, is-socjeta’ konvenuta appellata Rapa
Brothers Co. Ltd. Filwaqt li taghmel referenza ghall-provi

kollha tal-kawza u tirrizerva illi taghmel osservazzjonijiet u
provi ulterjuri li jkun hemm bzonn, titlob bir-rispett illi s-
sentenza moghtija mill-Qorti tal-Appell fis-26 ta’ Mejju,
2006, fil-kawza fl-ismijiet fuq premessi ghandha tigi
mhassra u revokata ghal kollox ghar-ragunijiet fuq
moghtija u konsegwentement ghall-istess ragunijiet tordna
li I-kawza fl-ismijiet premessi ghandha tigi ritrattata, bl-
ispejjez kontra |-istess socjeta’ attri¢i appellanta (sic)”;

Rat ir-Risposta mressga mill-kumpannija attri¢i appellanti
fis-17 ta’ Awissu, 2006, li biha u ghar-ragunijiet fiha
mfissrin, sahqget li t-talba tal-kumpannija appellata ma
jisthoqqilhiex tintlaga’ ghaliex (a) hija nagset li ssemmi —
kif jitlob li ghandu jsir l-artikolu 816 tal-Kodi¢i tal-
Pro¢edura — liema kien [-artikolu tal-ligi li messu kien
applikat fis-sentenza |i minnha tilminta; (b) it-talba
tikkonsisti fi kritika tal-evalwazzjoni tal-provi maghmula
minn din il-Qorti, liema evalwazzjoni ma twassalx ghall-
applikazzjoni tal-artikolu 811(e); u (¢) li I-kawzali I-ohra li
fugha tinbena t-talba ghar-ritrattazzjoni — l|-artikolu 811(g)
— ma tghoddx langas ghaliex is-sentenza ipprovdiet dwar
dak li ntalab u fil-gies tal-azzjoni li saret;

Rat it-tliet Noti ta’ astensjoni tal-31 ta’ Awissu, 2006,
imressqin ghall-finijiet tal-artikolu 734(1)(d)(ii) tal-Kodici
tal-Procedura Civili;

Rat id-degriet taghha (diversament komposta) tas-16 ta’
Ottubru, 2006, li bih c¢ahdet it-talba maghmula mill-
kumpannija appellata b’rikors taghha tal-25 ta’ Lulju,
2006, biex titwaqqaf |-esekuzzjoni tas-sentenza taghha
tas-26 ta’ Mejju, 2006, sakemm jintemmu |-proceduri tar-
ritrattazzjoni;

Rat is-surroga tas-17 ta’ Ottubru, 2006", li biha twaqqfet
din il-Qorti kif issa kostitwita;
Rat I-atti tal-kawza fl-ismijiet premessi maqgtugha minn din
iI-Qorti fis-26 ta’ Mejju, 2006;

! Pag. 63 tal-inkartament tar-ritrattazzjoni

Semghet it-trattazzjoni tal-avukati tal-partijiet waqt is-
smigh tas-27 ta’ Novembru, 2006;

Rat id-degriet taghha tas-27 ta’ Novembru, 2006, li bih u
fuq talba tal-appellanti, tat lill-partijiet Zmien biex iressqu
Noti ta’ Sottomissjonijiet ulterjuri;

Rat in-Nota ta’ Sottomissjonijiet imressqa mill-kumpannija
appellata rikorrenti fit-2 ta’ Jannar, 2007;

Rat in-Nota ta’ Sottomissjonijiet imressqa mill-kumpannija
appellanti intimata fid-29 ta’ Jannar, 2007, bi twegiba ghal
dik tal-appellata;

Rat illi I-kawza thalliet ghal-lum ghas-sentenza,;

Ikkunsidrat:

llli din il-kawza tirrigwarda talba ghal zgumbrament tal-
kumpannija appellata rikorrenti minn art imsejha “Tal-
Ghong” jew “Tan-Nuffara” jew “Ta’ Ciangar”, fil-limiti ta’
Victoria, Ghawdex, li taghha I-kumpannija appellanti
intimata hija s-sid. Ir-raguni migjuba ’l quddiem ghat-talba
tal-izgumbrament hi li I-kumpannija appellata m’ghandhiex
titolu fug I-imsemmija art;

llli b’sentenza moghtija mill-Qorti tal-Magistrati (Ghawdex)
Superjuri fit-8 ta’ Frar, 2005° dik il-Qorti ¢ahdet I-
ecctezzjoni preliminari tal-kumpannija mharrka, imma
lagghet |-e¢¢ezzjoni taghha fil-mertu (billi sabet li din
kellha titolu ta” kommodat ghall-art in kwestjoni) u b’hekk
cahdet it-talbiet tal-kumpannija attrici;

llli b’sentenza moghtija minn din il-Qorti fis-26 ta’ Mejju,
2006°, intlaga’ I-appell u dan billi hassret u irrevokat |-
iImsemmija sentenza tat-8 ta’ Frar, 2005, u ordnat lill-
kumpannija mharrka appellata biex tohrog mill-imsemmija
art fi zmien xahrejn minn dakinhar tas-sentenza, u dan bla

2 Pagg. 256-263
® Pagg. 32 sa 41 tal-inkartament tal-appell

Pagna 9 minn 17
Qrati tal-Gustizzja



Kopja Informali ta' Sentenza

hsara ghal kull dritt ta’ kumpens li |-istess kumpannija
appellata fjista’ jkollha ghall-ispejjez u benefikati
maghmula minnha” fuq l-istess art. Is-sentenza ordnat
ukoll li I-kumpannija mharrka appellata thallas I-ispejjez
taz-zewgq istanzi;

lli b’rikors imressagq fil-25 ta’ Lulju, 2006%, il-kumpannija
rikorrenti talbet, ghar-ragunijiet hemm imsemmija, i dik I-
ahhar sentenza tithassar u t-trattazzjoni fi stadju tal-appell
terga’ ssir mill-gdid fuq il-kawzali mahsuba fl-artikolu
811(e) u l-artikolu 811(g) tal-Kapitolu 12 tal-Ligijiet ta’
Malta,;

llli l-ewwel osservazzjoni li ghandha ssir hija li r-
ritrattazzjoni hija rimedju straordinarju ammess biss fil-
kazijiet stabiliti fil-ligi liema Cirkostanzi huma tassattivi u
ghandhom jinghataw tifsira ristretta u bla tigbid jew
analogija®. Sadattant, ix-xoghol ta’ din il-Qorti, sakemm
tkun ghadha qgeghda tqgis jekk jezistux ragunijiet tajbin
bizzejjed biex thassar is-sentenza attakkata, huwa dak li
tqis biss jekk kemme-il darba tirrizultax imgar wahda mic-
cirkostanzi proc¢edurali mahsubin fl-artikolu 811 tal-Kodici
Procedurali. Fl-istadju in rescindendo din il-Qorti
m’ghandhiex tgharbel mil-gdid dwar jekk hi tagbilx jew le
mal-mod kif il-Qorti tkun waslet ghall-fehmiet taghha fis-
sentenza attakkata;

lIli dan kollu jingabar taht ir-regola li huwa mixtieq u
mehtieg li jkun hemm i¢-Certezza tad-dritt u fejn kawza
tkun ingatghet b’sentenza li tkun ghaddiet f'gudikat din
m’ghandhiex titwaqqa’ kif dieb u lahaq, imma biss ghal
ragunijiet serji u gravi. Dan kollu mbaghad jissejjes fuq il-
massima li res judicata pro veritate habetur;

i huwa wkoll princ¢ipju accettat |i |-process ta’
ritrattazzjoni ma jservix bhala t-tieni appell, b’'mod li taht I-
iskuza ta’ xi nuqqas procedurali, |-Qorti tkun mistiedna
biex terga’ twettaq ezercizzju ta’ ri-ezami li, fil-fatt, ma jkun
xejn aktar minn skrutinju mill-gdid tal-konsiderazzjonijiet
diga’ maghmul mill-Qorti fis-sentenza li taghha jintalab it-

4 Pagg. 43-7 tal-inkartament tar-ritrattazzjoni
® App. Inf. 12.5.2003 fil-kawza fl-ismijiet Mildred Ferrando vs Loris Bianchi pro et noe

thassir u s-smigh mill-gdid. Dan jghodd ghal kull wahda
mill-kawzali mahsubin fl-artikolu 811 tal-Kodici®;

llli dwar il-kawzali tal-applikazzjoni hazina tal-ligi (Art.
811(e) tal-Kap 12), ir-rikorrenti tghid li din il-Qorti, fis-
sentenza li taghha qeghda titlob it-thassir, “Zbaljat
legalment meta meta ghaddiet biex taghmel
apprezzament mill-gdid tal-fatti u provi prodotti u dana
meta fl-istess nifs I-istess Qorti tal-Appell esprimiet ruhha
fis-sens li ma tistax taghmel u ma kinitx sejra taghmel tali
valutazzjoni”;

lIli biex jitgies li f'sentenza saret applikazzjoni hazina tal-
ligi, jehtieg jintwera li, meta I-fatti huma tassew kif stabiliti
f'dik is-sentenza, d-decizjoni ma tkunx skond il-ligi. Dan
mhux bizzejjed, ghaliex ma hemm lok ghall-ebda
ritrattazzjoni jekk kemm-il darba I-kwestjoni tkun fuq
interpretazzjoni ta’ ligi li fugha I-Qorti tkun tat decizjoni;

lIli minn dan johrog li s-smigh mill-gdid ta’ kawza ma
jinghatax fejn I-ilment tal-parti li titlob ir-ritrattazzjoni jkun
dwar it-tifsira jew I-interpretazzjoni li I-Qorti (fis-sentenza
attakkata) tkun tat lill-fatti li jirrizultawlha jew tal-ligi li tkun
tghodd ghal dawk il-fatti. Ir-ritrattazzjoni tinghata biss
meta ghal dawk il-fatti accertati, tigi wzata ligi li ma kinitx
tapplika ghall-kaz. Terga’ u tghid, fkaz bhal dan langas
tinghata r-ritrattazzjoni jekk il-kwestjoni kienet tirrigwarda
tifsira ta’ ligi li fugha I-Qorti tkun espressament iddecidiet;

i I-funzjoni tal-Qorti i tinterpreta u tqis il-fatti i
jirrizultawlha,  flimkien  mas-setgha u  d-dmir i
tapprezzahom u tapplika ghalihom il-ligi li tghodd, huma I-
gofol tal-ezerc¢izzju taghha. Dan I-ezercizzju jgib mieghu
element ta’ uzu ta’ diskrezzjoni ragunata li I-ligi
espressament taghti lill-gudikant. Dwar dan l-ezercizzju,
ma jinghata l-ebda rimedju ta’ ritrattazzjoni’, u dan kemm
jekk il-fehma ragonevoli li jkun wasal ghaliha |-gudikant
tkun wahda oggettivament tajpba jew kif ukoll jekk ma

® App. Civ. 20.2.1996 fil-kawza fl-ismijiet Dalli vs Sare’ (Kollez. Vol: LXXX.ii.373) u App. Inf. 20.10.2003
fil-kawza fl-ismijiet Catherine Caruana et. vs Anna Schembri et.,
" App. Civ. 8.11.1993 fil-kawza fl-ismijiet Micallef vs Pavia (Kollez. Vol: LXXVIL.ii.326)

tkunx. Dawn jikkwalifikaw bhala “i giudizi sovrani del

magistrato”®;

lIli wiehed irid jaghraf bejn I-applikazzjoni hazina tal-ligi u
I-vjolazzjoni tal-ligi, li tfisser i¢-¢ahda diretta tal-precett
legislattiv®. 1z-zewq ¢irkostanzi m’humiex l-istess haga u
m’ghandhomx jithalltu bhallikieku haga wahda. L-
applikazzjoni tal-ligi hazina ssehh meta jkun hemm
nuggas ta’ gbil bejn il-fatti li jirrizultaw u I-ligi li kellha
tapplika ghal dawk il-fatti. Fi kliem [|-awturi I-aktar
imrawmin f'din il-materja, “falsa applicazione (di legge) e’
la sconvenienza di rapporto che passa tra la legge e il
fatto. Havvi falsa applicazione di legge quando una
disposizione generale fu applicata a caso sottratto per
legge al dominio di quella disposizione, o quando una
disposizione eccezionale fu applicata a casi a cui non si
estende. ... (L)a falsa applicazione e’ sempre positiva;
e’ un vero scambio che sposta il diritto o lo colloca una

base arbitraria™®;

llli bl-istess mod wiehed irid jaghraf bejn I-applikazzjoni
hazina tal-ligi u I-interpretazzjoni hazina. L-
interpretazzjoni jew it-tifsir tal-ligi hija wkoll wahda mill-
attributi tas-sovranita’ tal-gudikant u, bhala tali m’hijiex
suggetta ghar-ritrattazzjoni''. Ghalhekk, biex tinghata r-
ritrattazzjoni, irid jintwera li 1-Qorti applikat il-ligi |-hazina
fis-sentenza attakkata u mhux li applikat b’mod hazin il-ligi
t-tajba li kienet tghodd ghall-kaz'*>. Huwa minhabba fhekk
ukoll Ii I-igi*® — sewwasew b'riferenza ghall-kawzali
mahsuba fil-paragrafu (e) tal-arikolu 811 — trid li min jitlob
is-smigh mill-gdid ta’ kawza jsemmi wkoll liema messha
kienet il-ligi t-tajba li suppost kienet applikata™;

lIli biex jigi mistharreg sewwa jekk hemmx lok li tinghata r-
ritrattazzjoni taht din il-kawzali, ghandu jitqies li [-fatti
rizultanti fis-sentenza attakkata huma tassew dawk i
kienu hekk irrizultaw lil dik il-Qorti. M’ghandhiex ghalhekk

® Mattirolo Trattato di Diritto Giudiziario Civile (1904), Vol. IV, par. 1043

® Mercieca Mezzi Straordinarji ta’ Impunjazzjoni tas-Sentenzi (2005), Kap 6, pag. 126

9 Borsari 11 Codice Italiano di Procedura Civile Annotato (1872), f’par. 648

™ App. Civ. 3.2.1930 fil-kawza fl-ismijiet Vella Zarb vs Bartolo (Kollez. Vol: XXVI11.i.433)

2 App. Civ. 14.11.1997 fil-kawza fl-ismijiet Hicklin et vs Hicklin (Kollez. Vol: LXXX1.ii.862)

2 Art 816 tal-Kap 12

“ App. Civ. 24.9.2004 fil-kawza fl-ismijiet Salvino Testaferrata Moroni Viani et vs David Vella et

iI-Qorti li geghda tisma’ talba ghas-smigh mill-gdid ta’
kawza (jew biex tqis jekk ghandhiex thassar is-sentenza
attakkata) terga’ tgharbel il-fatti jew taghtihom |-
interpretazzjoni taghha™.  Jekk taghmel hekk, tkun
geghda tibdel I-istitut tar-ritrattazzjoni fwiehed ta’ “tielet
appell’*® jew aghar, ghaliex normalment langas il-Qorti fi
stadju tal-appell ma tindahal fid-diskrezzjoni tal-Qorti tal-
ewwel grad dwar l-apprezzament u l-interpretazzjoni tal-
fatti rizultanti;

lIli meta wiehed japplika I-prin€ipji hawn fuq elenkati mal-
fattispeci tal-kaz, wiehed jasal biex jghid li I-ilment tal-
kumpannija appellata rikorrenti m’huwiex fondat. Jidher li
din tibni |-kaz kollu taghha fuq premessa ghal kollox
zbaljata. Din il-fehma terga’ tittenna u tohrog cara fin-
Nota ta’ Sottomissjonijiet taghha'’. ll-kumpannija
appellata tghid li din il-Qorti ma kellhiex is-setgha u ma
messhiex apprezzat mill-gdid il-fatti li kellha quddiemha I-
Qorti tal-ewwel istanza. Ma hemm l|-ebda nuqqas fil-kaz
fejn qorti ta’ revizjoni, bhalma hija din il-Qorti, terga’ tqis
mill-gdid il-provi li jkunu tressqu quddiem qorti tal-ewwel
istanza. Ir-regola li trid li, normalment, qorti fi grad ta’
appell ma tiddisturbax |-apprezzament tal-provi li jkun sar
mill-gorti tal-ewwel istanza ma tfisser bl-ebda mod li, meta
I-kaz hekk jitlob, dik ir-revizjoni ma ssirx. Dan jidher li
tistgarru I-kumpannija apellata rikorrenti fin-Nota taghha
wkoll*®;

llli fis-sentenza |i minnha issa qgeghda tilmenta I-
kumpannija appellata, jinghad b’mod c¢ar u b’riferenza
ghal decizjonijiet ohrajn moghtija gabilha fliema
cirkostanzi qorti fi grad ta’ appell tista’ tindahal biex

tistharre§ mill-gdid |-apprezzament tal-provi |i tkun
ghamlet qorti tal-ewwel istanza, u Xinhu I-grad ta’
konvin¢iment i I-parti appellanti trid turi biex il-qorti

taghmel dan®®;

5 App. Civ. 17.1.1996 fil-kawza fl-ismijiet Vella et vs Is-Segretarju tad-Djar et (Kollez. Vol: LXXX.ii.299) u
App. Civ. 17.2.2003 fil-kawza fl-ismijiet Perit Guido Vella vs Avukat Emanuel Cefai , fost ohrajn

8 App. Civ. 18.4.1958 fil-kawza fl-ismijiet Aquilina vs Aquilina (Kollez. Vol: XL11.i.227)

*7 Ara Par. 7 tan-Nota ta’ Sottomissjonijiet taghha tat-2.1.2007

'8 1bid. Par. 8-11

' Ara Par. 9.2 u 9.3 tas-sentenza

llli din il-Qorti, imbaghad, gabdet il-provi li tressqu
quddiem l|-ewwel Qorti u, minghajr ma bidlet xejn
minnhom u bit-thaddim tal-prinCipji ermenewti¢i accettati
dwar I-interpretazzjoni tal-provi, waslet ghal fehma i
kienet differenti minn dik tal-ewwel Qorti. Sabet Ii t-titolu
ta’ kommodat li I-ewwel Qorti kienet soddisfatta bih ma
kienx gie ippruvat kif imissu. Dan l-ezercizzju, fil-fehma
ta’ din il-Qorti kif issa komposta, ma jista’ bl-ebda mod
jitgies li jwassal ghat-thassir tas-sentenza fuq il-kawzali
maghzula mll-kumpannija appellata. Langas ma jista’
jinghad — bhalma tallega I-istess appellata — li din il-Qorti
(fis-sentenza impunjata tas-26 ta’ Mejju, 2006) kienet
intrabtet li ma tistharrigx il-provi mressga quddiem |-ewwel
Qorti, u mbaghad ghamlet il-kontra ta’ dak li ddikjarat u
ghaddiet ghal dak Il-istharrig;

[lli, fit-tieni lok, ma jidhirx langas li s-sentenza applikat ligi
minflok ohra. ll-kaz kollu kien jirrigwarda x'tip ta’ titolu
seta’ kellha I-kumpannija appellata fuq l-art in kwestjoni.
Minhabba |i I-ewwel Qorti, mill-gabra ta’ provi li kellha
quddiemha, kienet waslet ghall-fehma li |-kumpannija
mharrka kienet tgawdi titolu li jagbel mal-kuntratt tal-
kommodat, applikat ir-regoli ta’ dak [-istitut. Dan huwa
wkoll it-titolu li I-kumpannija appellata tghid u tishaq i
tgawdi wkoll f'din I-istanza. Is-sentenza ta’ din il-Qorti tas-
26 ta’ Mejju, 2006, ma ssemmix istitut iehor. Imma sabet
li, fuq il-fatti li kienu diga’ fl-atti tal-kawza sa mill-
ewwel istanza, ma kienx hemm provi bizzejjed biex juru li
l-istess appellata kellha dak il-jedd ta’ kommodat minnha
vantat;

I, fit-tielet lok, il-kwestjoni li issa tifforma s-sinsla tat-talba
ghar-ritrattazzjoni — jigifieri, jekk kienx minnu Ii |-
kumpannija appellata rikorrenti kellhiex jedd titolu fuq I-art
mertu tal-kaz — kienet kwestjoni ta’ interpretazzjoni i
dwarha din il-Qorti tat espressament decizjoni. Dan jidher
minn gari tas-sentenza nnifisha. Minhabba f’hekk ukoll il-
ligi ma taghtix li ssir ir-ritrattazzjoni fugq din il-kawzali
f'sitwazzjoni bhal din. Jidher li I-kumpannija appellata
rikorrenti geghda tipprova tingeda b’din il-pro¢edura tar-
ritrattazzjoni biex thajjar lil din il-Qorti kif issa komposta
biex terga’ taghmel dak i din il-Qorti diga’ ghamlet fis-

sentenza impunjata u li ma ghogobx lill-istess kumpannija
appellata. Fi kliem iehor, geghda ssir stedina lil din il-
Qorti biex tqis l-appell mill-gdid. Dan johrog mill-fatt i |-
kumpannija appellata rikorrenti tilmenta li, mill-mod Kkif
iImxew I|-affarijiet sas-sentenza tas-26 ta’ Mejju, 2006, hija
tilfet il-benefi¢cju tad-doppju ezami billi “mhux ser ikollha I-
opportunita’ ta’ appell kuntrarjament ghat-tellief tal-ewwel
istanza”. L-istitut tar-ritrattazzjoni m’ghandux jintuza ghal
ghan bhal dan;

Ghalhekk, din il-Qorti ma ssibx li ghandha tilga’ t-talba
ghas-smigh mill-gdid tal-kawza fuq din il-kawzali;

i dwar il-kawzali li bis-sentenza nghata aktar milli
ntalab (Art. 811(9) tal-Kap 12), il-kumpannija appellata
rikorrenti tfisser l-ilment taghha billi s-sentenza nghatat
“fug materja oltre ossija in ec¢éess ghal dak mitlub jew
ahjar li seta’ jintalab”. Jinghad minnufih li din il-
formulazzjoni oskura tal-ilment ma tfissirx sewwa fejn il-
kumpannija appellata tara li nghata xi haga lil hinn milli
kien intalab. Minbarra dan, la fir-rikors, la waqt it-
trattazzjoni bil-fomm u wisq angas fin-Nota ta’
Sottomissjonijiet taghha, ma jintefa dawl ahjar fuq I-
imsemmija lanjanza. Fl-ahhar sottomissjonijiet taghha, |-
kumpannija appellata rikorrenti bilkemm issemmi dan I-
aggravju u bhal tordmu taht il-frazi “wettget ezercizzju li
mhux fis-setgha taghha li taghmel jekk mhux fkazijiet
eccezzjonali, li ma kienx il-kaz fil-proceduri li s-socjeta’

konvenuta gieghda tillamenta minnhom”?’;

[l meta titgies il-kawzali tal-ultra petita huwa mehtieg i
wiehed jara x'ikun intalab. Il-kriterju hu |i t-talba fkawza
titgies minn dak li jissemma fl-att li bih il-kawza tinbeda.
Mill-formulazzjoni ta’ dak I-att tal-bidu, wiehed ikun jista’
jqis jekk dak moghti fis-sentenza jkunx ghal kollox ’il barra
minn dak li ntalab (extra petita) jew ikunx aktar minn dak
li ntalab (ultra petita). Fil-kaz tal-lum, il-kumpannija
appellata rikorrenti geghda tilminta minn din tal-ahhar.
lkun hemm kaz ta’ ectess bhal dan fejn il-gudikant
‘jibbaza r-raguni tad-decizjoni fuq titolu, kawzali jew fatt

2 |bid. Par 14

guridiku, essenzjalment differenti minn dak li, permezz
ta’azzjonijew ec¢ezzjoni, jigi dedott mill-partijiet in sostenn
tal-konkluzjonijiet taghhom™?*. Dan il-kaz ma jghoddx fih
ic-Cirkostanza fejn Qorti tipprovdi rimedju li, ghalkemm ma
jissemmiex bhala talba espressa, johrog ex necessaria
consequentia minn talba ohra li tkun maghmula®’;

lIli meta wiehed iqis dak li talbet il-kumpannija appellanti
intimata fil-bidunett tal-kawza u jgabblu ma’ dak i
ipprovdiet din il-Qorti fis-sentenza taghha tas-26 ta’ Mejju,
2006, wiehed ghandu jsib li dak li nghata kien sewwasew
dak li ntalab. Intalab I-izgumbrament tal-appellata u
nghata dak l-izgumbrament. |l-fatt Ii din il-Qorti qgalbet il-
konkluzjoni milhuga mill-Qorti tal-ewwel istanza ma jista’
bl-ebda mod jitfisser bhala I-ghoti ta’ xihaga lil hinn minn
dak li ntalab. Id-dispozittiv tas-sentenza, ukoll jekk
moghtija minn Qorti fi grad tal-appell, irid jitqabbel ma’ dak
li jkun intalab fl-att promotur tal-kawza u mhux ma’ dak li
tkun iddecidiet il-Qorti tal-ewwel grad??;

lli ghalhekk, ukoll, ma jistax jinghad li |-kumpannija
appellata rikorrenti sehhilha turi li s-sentenza |i minnha
tiimenta ghandha tithassar fuq din il-kawzali;

Ghal dawn ir-ragunijiet, il-Qorti geghda taqta’ u tiddeciedi
billi tichad it-talbiet tar-rikorrenti Rapa Brothers
Company Limited, bl-ispejjez kontra taghha, billi ma
jirrizultawx il-kundizzjonijiet li jwasslu ghat-thassir tas-
sentenza moghtija minn din il-Qorti fis-26 ta’ Mejju, 2006,
u ghas-smigh taghha mill-gdid.

< Sentenza Finali >

2 Mercieca Mezzi Straordinarji ta’ Impunjazzjoni tas-Sentenzi, pag. 145
2 App. Civ. 5.2.1934 fil-kawza fl-ismijiet Saguna pro et noe vs Vella (Kollez. Vol: XXVI111.i.818)
2 App. Civ. 14.11.1997 fil-kawza fl-ismijiet Hicklin et vs Agius (Kollez. Vol: LXXXL.ii.862)

